
13 LASAT 

Ju gabaonitanin talacsaknani ju israelitanin 

Pus tus acsnich avilhchan ju israelitanin ixlapanacnich'an 
talacnavi ju gabaonitanin. Pus ju acsnich ixlacsaknach'an 
talacnavi ju israelitanin. Pus ju gabaonitanin ixta'anch 
lacsaknin chai ixtalac'inich ju ixcan'an ju israelitanin. 

Ju israelitanin tat'alasai all' lact'icst'i lak'achak'anixni 

chai lajk'ai lak'achak'anixni 

Josue 10-12 

Pus ju xa'ucxtin ju lak'achak'an Jerusalen k'esmatlh ni 
va ch'anxtamch tat'ajunita ju ixlasat'an ju xalapanacni 
Gaba6n ju israelitanin. Pus ju yuchi lana jantu k'ox lhiula ni 
jantuch cati'alacmaknicalh ju gabaonitanin. 

Pus ju acsnich ju xa'ucxtin Jerusalen alacmak'aixtoklich 
apumat1at'i xalac'ucxtinin ju lak'achak'anixni ju va 
ch'anxtamch ixtat'ajunita. Pus ju yu'unch talacmak'aixtoklich 
ju ixlactaropajni'an chai ta'alhch alact'alasanin ju 
xalapanacni Gaba6n. 

Pus ju acsnich ju gabaonitanin tasq'uinilhch 
a'aklhtaijunti ju israelitanin ni va ch'anxtamch 
ixtat'ajunita. Pus ju Dios junilh ju Josue ni yuchi ju 
ca'alac'aklhtaijuya' ju ixlhajaca ju lasat. Pus chunchach ju 
alacpumak'aixtoklich ju ixtaropajni ju Josue chai ta'alhch 
lasanin. 

15 LASAT 

Pus chux ju lak'achak'anixni junta talact'alasa 
ta 1alhajanank'o ju israelitanin. Chai vachu' ju israelitanin 
talact'arnakni.k'o chux ju pumaquis ucxtinin ju xalapanacni 
ju lak'achak'anixni junta ixtalhinajun ju yu'unch ucxtinin. 

Pus ju xa'ucxtin ju lak'achak'an ju juncan Hazor c'atsa 
ju tuchi ixtapasata. Chai ju acsnich na pumalhuch ucxtinin 
ju alacmak'aixtoklh ju yuchi. Pus chux ju yu'unch 
tarnak'aixtoklich ju ixtaropajni'an, ixlajcaballojni'an chai ju 
ixlacpalhtanch'an ju tapulasai. Chai ju yu'unch ta'alhch 
alact'alasanin ju israelitanin. 

Para ju Dios junilh ju Josue ni jantu ca'alactalhonilh ju 
yu'unch lapanacni. Chai junilh ni cata'alhajanana' ju 
israelitanin ju alakatam avilhchan. Pus ju Josue 
alaclhi'alhch ju ixtaropajni chai lana va sek talakchincha 
ju ix'alact'alaxcai'an. 

Pus ju israelitanin ta'alhajanalhch chai talacmaknik'olhch 
chai talaclakxava'ulanilhch ju ixpalhtan'an ju tapulasai. 
Chai ju ixlajcaballojni'an va talacch'anch'uc'unilhch ju 
ixlacch'ansivic'an. 

Chai ju astanch alact'a'alhch ju Josue ju ixlactaropajni ju 
Hazor chai talhajapa ju israelitanin ju anch xalapanacni. 
Pus talacmaknik'o chux ju anch xalapanacni chai 
tapuxavarna ju lak'achak'an. 

Chai ju astanch ju israelitanin ta'alhch lact'ilhinin ju 
lajk'ai chai ju lact1icst'i lak'achak'anixni. Chai talacmaknik'o 
chux ju xalapanacni ju anch lak'achak'anixni. Para ju 

Lakxava 'ulacan ju lacpalhtan ju tapulasai 

